ՆԱԽԱԳԻԾ.

ՄԻ ՇԱՐՔ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐ ԼՈՒԾԱՐԵԼՈՒ ՄԱՍԻՆ 

Ղեկավարվելով Բաժնետիրական ընկերությունների մասին» Հայաստանի Հանրապետության օրենքի 27-րդ հոդվածով, 67-րդ հոդվածի 1-ին մասի «գ» ենթակետով և 68-րդ հոդվածի 7-րդ մասով և հիմք ընդունելով «Հայաստանի Հանրապետության բյուջետային համակարգերի մասին» Հայաստանի Հանրապետության օրենքի 23-րդ հոդվածի 3-րդ մասը, ինչպես նաև «Հայաստանի Հանրապետության 2017 թվականի պետական բյուջեի մասին» Հայաստանի Հանրապետության օրենքի 11-րդ հոդվածի 10-րդ կետով` Հայաստանի Հանրապետության կառավարությունը որոշում է. 
1. Հայաստանի Հանրապետության օրենսդրությամբ սահմանված կարգով լուծարել Հայաստանի Հանրապետության գյուղատնտեսության  նախարարության «Լոռու գյուղատնտեսական աջակցության մարզային կենտրոն» (Հասցեն՝ Հայաստանի Հանրապետության Լոռու մարզ, քաղաք Սպիտակ, Շահումյան 7, պետական գրանցման համարը՝ 36.120.00295, ամսաթիվը՝ 24.02.1999թ.), «Շիրակի գյուղատնտեսական աջակցության մարզային կենտրոն» (Հասցեն՝ Հայաստանի Հանրապետություն Շիրակի մարզ, գյուղ Ախուրյան, գյուղապետարանի շենք, 3-րդ հարկ, պետական գրանցման համարը՝ 55.120.00297, ամսաթիվը՝ 26.02.1999թ.), «Արագածոտնի գյուղատնտեսական աջակցության մարզային կենտրոն» (Հասցեն՝ Հայաստանի Հանրապետության Արագածոտնի մարզ, քաղաք Աշտարակ, Վ. Պետրոսյանի 4, պետական գրանցման համարը՝ 16.120.00684, ամսաթիվը՝ 02.04.1999թ.), «Արմավիրի  գյուղատնտեսական աջակցության  մարզային կենտրոն» (Հասցեն՝ Հայաստանի Հանրապետության Արմավիրի մարզ, քաղաք Արմավիր, Աբովյան 71, պետական գրանցման համարը՝ 38.120.01158, ամսաթիվը՝ 05.03.1999թ.), «Տավուշի գյուղատնտեսական աջակցության մարզային կենտրոն» (Հասցեն Հայաստանի Հանրապետության Տավուշի մարզ, քաղաք Իջևան, Ա. Մելիքբեկյան 5/12, պետական գրանցման համարը՝ 67.120.00625, ամսաթիվը՝ 13.04.1999թ.), «Գեղարքունիքի գյուղատնտեսական աջակցության մարզային կենտրոն» (Հասցեն՝ Հայաստանի Հանրապետություն, Քեղարքունիքի մարզ, քաղաք Գավառ, Սայադյան 13, պետական գրանցման համարը՝ 25.120.00802, ամսաթիվը՝ 22.09.1999թ.), «Արարատի գյուղատնտեսական աջակցության մարզային կենտրոն» (Հասցեն՝ Հայաստանի Հանրապետություն, Արարատի մարզ, քաղաք Արարատ, Շահումյան 34, պետական գրանցման համարը՝ 13.120.00506, ամսաթիվը՝ 17.03.1999թ.), «Կոտայքի գյուղատնտեսական աջակցության մարզային կենտրոն» (Հասցեն՝ Հայաստանի Հանրապետության Կոտայքի մարզ, քաղաք Աբովյան, բարեկամության 1, պետական գրանցման համարը՝ 11.120.01612, ամսաթիվ՝ 02.04.1999թ.), «Վայոց Ձորի գյուղատնտեսական աջակցության մարզային կենտրոն» (Հասցեն՝ Հայաստանի Հանրապետության Վայոց Ձորի մարզ, քաղաք Եղեգնաձոր, Շահումյան 5, պետական գրանցման համարը՝ 65.120.00325, ամսաթիվը՝ 26.02.1999թ.), «Սյունիքի գյուղատնտեսական աջակցության մարզային կենտրոն» (Հասցեն՝ Հայաստանի Հանրապետություն Սյունիքի մարզ, քաղաք Գյորիս, Մաշտոցի 3, պետական գրանցման համարը՝ 18.120.00440, ամսաթիվը՝ 14.04.1999թ.), «Գյուղատնտեսության աջակցության հանրապետական կենտրոն» (Հասցեն՝ Հայաստանի Հանրապետություն, Հանրապետության հրապարակ, կառավարական տուն թիվ 3, պետական գրանցման համարը՝ 211.190.02716, ամսաթիվը՝ 15.06.2004թ.) փակ բաժնետիրական ընկերությունները (այսուհետ՝ Ընկերություններ).
2. Հայաստանի Հանրապետության գյուղատնտեսության նախարարին՝
Քսանօրյա ժամկետում Հայաստանի Հանրապետության կառավարություն ներկայացնել առաջարկություն Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշմամբ նախատեսված «Գյուղական խորհրդատվական ծառայություններ» ծրագրի իրականացման նպատակով Ընկերություններին տրամադրված միջոցների վերաբաշխման վերաբերյալ: 
3. Հայաստանի Հանրապետության կառավարությանն առընթեր պետական գույքի կառավարման վարչության պետին` 15-օրյա ժամկետում Ընկերությունների լուծարման աշխատանքներն իրականացնելու նպատակով ստեղծել լուծարման հանձնաժողով՝ դրա կազմում ընդգրկելով Հայաստանի Հանրապետության գյուղատնտեսության նախարարության (մեկ անդամ), Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարություն (մեկ անդամ), Հայաստանի Հանրապետության տարածքային կառավարման և զարգացման նախարարության (մեկ անդամ), Հայաստանի Հանրապետության կառավարությանն առընթեր պետական եկամուտների կոմիտեի (մեկ անդամ) և Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ՝ հանձնաժողովի նախագահ և անդամ-քարտուղար) ներկայացուցիչներին:  
4. Հայաստանի Հանրապետության գյուղատնտեսության նախարարին` լուծարման հանձնաժողովի ստեղծումից հետո մեկամսյա ժամկետում ապահովել Ընկերությունների համապատասխան փաստաթղթերի և գույքի, այդ թվում՝ դրամական միջոցների, արժեթղթերի և գույքային իրավունքների հանձնումը լուծարման հանձնաժողովին:
5. Սահմանել, որ՝
1) Ընկերությունների պարտատերերի հետ հաշվարկներն ավարտվելուց հետո դեբիտորական պարտքերի և այլ պահանջների իրավունքները փոխանցվում են Հայաստանի Հանրապետության ֆինանսների նախարարությանը, 
2) [bookmark: _GoBack]Ընկերությունների  պարտատերերի պահանջների բավարարումից հետո մնացած գույքը հանձնվում է ՀՀ գյուղատնտեսության նախարարությանը՝ իսկ ազատված անշարժ գույքը՝ ՀՀ կառավարությանն առընթեր պետական գույքի կառավարման վարչությանը: 

ՀԻՄՆԱՎՈՐՈՒՄ
«ՄԻ ՇԱՐՔ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐ ԼՈՒԾԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
Հայաստանի Հանրապետության «Մի շարք փակ բաժնետիրական ընկերություններ լուծարելու մասին» կառավարության որոշման (այսուհետ՝ որոշում) ընդունումը պայմանավորված է գյուղատնտեսության ոլորտում առկա տարբեր ֆինանսավորման աղբյուրներ ունեցող ծրագրերի մեկ միասնական մարմնի կողմից իրականացման, գյուղացիական տնտեսություններին մատուցվող ծառայությունների որակի բարձրացման և շրջանակի ընդլայնման, գյուղատնտեսության ոլորտում դոնորների կողմից իրականացվող ծրագրերի համակարգման, արդյունավետ գյուղատնտեսության զարգացման, ռեսուրսների օպտիմալ բաշխման անհրաժեշտությամբ:
1. Ընթացիկ իրավիճակը և խնդիրները
Գյուղատնտեսության ոլորտում առկա են տարբեր կառույցներ, որոնք իրականացնում են գյուղատնտեսության ոլորտի ծրագրերը: Իրականացվող ծրագրերի միջև առկա է փոխգործակցության ցածր մակարդակ: Ծրագրերը տարբեր մարմինների կողմից իրականացվելու պարագայում առաջանում է լրացուցիչ վարչական ռեսուրսների կիրառման անհրաժեշտություն, որը հանգեցնում է լրացուցիչ ծախսերի: Իրականացնող մարմինների կազմակերպաիրավական ձևերը չեն ընձեռում համապատասխան ճկունություն, որը չի նպաստում տարբեր ծրագրերի իրականացման արդյունավետության բարձրացմանը: 
Գործող 11 փակ բաժնետիրական ընկերություններում խորհրդատուների աշխատավարձը կազմում է 70,000-100,000 դրամ ներառյալ բոլոր հարկերը և տուրքերը: Օժանդակող անձնակազմի և խորհրդատուների թվաքանակը գրեթե նույն է: Հաշվի առնելով նաև խորհրդատվության մատուցման մեծ քանակը (ավելի քան 50000 միավոր խորհրդատվություն)՝ չի ապահովվում խորհրդատվությունների հասցեականությունը, դրանք թիրախավորված չեն լինում, ինչի արդյունքում ունենում ենք արդյունավետության նվազ մակարդակ: 
 
1. Կարգավորման նպատակը և բնույթը
Ներկայացվող որոշման նախագծի նպատակն է Հայաստանի Հանրապետությունում գյուղատնտեսության կայուն և մրցունակ զարգացմանը նպաստել հիմնադրամի միջոցով: Ստեղծել թիրախավորված խորհրդատվություն, որը կապահովի գյուղատնտեսության ոլորտի դերակատարների կարողությունների զարգացումը, կմատուցի բարձրակարգ մասնագիտացված ծառայություններ, կօժանդակի նորարարության, նոր տեխնոլոգիաների, գիտելիքների ներդրմանը, կմատուցի գյուղացիական տնտեսությունների կայացմանը, առևտրայնացմանը զարգացմանը և արդիականացման ուղղված խորհրդատվություն և ծառայություններ:
Միևնույն ժամանակ գյուղացիական տնտեսությունների համար կիարկանացվի մասնագիտական վերապատրաստումներ տվյալ տարածաշրջանում գյուղատնտեսության զարգացման ուղենիշներին համահունչ։
Վարչական ապարատի օպտիմալացման, պահպանման ծախսերի կրճատման (այդ թվում նաև՝ ավտոմեքենաների թվաքանակի կրճատում) արդյունքում հնարավոր կլինի խորհրդատուների վարձատրություն բարձրացնել մոտ երկուսուկես անգամ: 
Նախագծի ընդունման արդյունքում նախատեսվում է 241 հաստիքի փոխարեն հիմնադրամում սահմանել 140-150 հաստիք, ընդ որում բուն մասնագիտական գործունեություն իրականացնող խորդհրդատուների քանակը նվազեցնել ընդամենը մոտ 20 հաստիքով:
Արդյունքում կունենանք նաև տարեկան մոտ 30 մլն դրամի բյուջեի խնայողություն:
     

1. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության գյուղատնտեսության նախարարության կողմից:

1. Իրավական ակտի կիրառման դեպքում ակնկալվող արդյունքը
Իրավական ակտի ընդունմամբ ակնկալվում է ունենալ Հայաստանի Հանրապետության ողջ տարածքում գյուղատնտեսության զարգացման գործառույթ իրականացնող համապարփակ ծառայություններ մատուցող ազգային կենտրոն:


ՏԵՂԵԿԱՆՔ 
«ՄԻ ՇԱՐՔ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐ ԼՈՒԾԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության «Մի շարք փակ բաժնետիրական ընկերություններ լուծարելու մասին» կառավարության որոշման ընդունման կապակցությամբ այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ 
«ՄԻ ՇԱՐՔ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐ ԼՈՒԾԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Մի շարք փակ բաժնետիրական ընկերություններ լուծարելու մասին» կառավարության որոշման ընդունման կապակցությամբ ՀՀ պետական բյուջեի  եկամուտներում և ծախսերում փոփոխություններ չի նախատեսվում:




